
Anketa nacionale thotë se qytetarët janë më optimist  
 
Rezultatet e një ankete të mendimit publik të 1,108 të riturve në Maqedoni, e bërë mes 13 dhe 
18 qershorit të vitit 2007, tregon se qytetarët mbesin optimist pas zgjedhjeve parlamentare të 
vitit të kaluar, me 34% të qytetarëve që mendojnë se Maqedonia po lëviz në drejtimin e “duhur”, 
duke i tejkaluar ata që mendojnë se Maqedonia po lëviz në drejtim të “gabuar” (27%) për herë 
të parë ne historinë e këtij programi anketor. Krahas këtij optimizmi të fituar, qytetarët e 
Maqedonisë vazhdojnë të jenë të brengosur për gjendjen ekonomike të vendit. Shtatëdhjetë e 
tetë perqind të të anketuarve citojnë papunësinë, ekonominë dhe standardet jetësore si 
problemet më të rëndësishmë me të cilat ballafaqohet Maqedonia. Shumë nga të anketuarit 
qëndrojnë optimist se Qeveria e tanishme do ti adresojë këto probleme, me një numër të madh 
të të anketuarve (44%) të cilët mendojnë se situata ekonomike në vend do të jetë më e mirë pas 
dy viteve.  

Anketa publike u drejtua nga Instituti Ndërkombëtar Republikan (IRI) përmes një projekti të 
vazhdueshëm të financuar nga Agjencia për zhvillim ndërkombëtar e Shteteve të bashkuara 
(USAID), pjesë e misonit të ShBA-ve në Maqedoni. Anketa në fjalë është realizuar nga 
furnizuesi vendor për hulumtime Brima në bashkëpunim me një firmë hulumtuese amerikane, 
Williams and Associates of Salem nga Masaçusetsi. Rezultatet e kësaj ankete u janë 
prezentuar përfaqësuesve të partive të ndryshme politike në Maqedoni nga 2-5 korrik, 2007. 
 

“Anketat e mendimit publik janë mjete të rëndësishme në demokracitë përfaqësuese për të 
mbajtur partitë politike dhe lidershipin në kontakt me çështjet e interesit për qytetarët të cilët i 
përfaqësojnë. Jemi të kënaqur që këtë lloj informate mund t’ua mundësojmë njerëzve, mediave 
dhe liderëve politik të Maqedonisë,” komenton Patrisha Rajder, drejtore e Misionit të USAID në 
Maqedoni. 

Të pyetur se cilat duhet të jenë prioritetet e qeverisë, 55% konsiderojnë se punësimi është 
prioriteti kryesor, 12% cituan varfërinë dhe standardet e ulta të jetesës në vend, ndërsa 11% 
shihnin ekonominë si prioritetin më të rëndësishëm që duhet të adresojë qeveria. 

 

Të pyetur nëse Maqedonia po lëviz në drejtimin e “duhur” apo të “gabuar”, 34% të të anketuarve 
u përgjigjën se ata besojnë se gjërat po lëvizin në drejtim të duhur, një rritje prej 4% nga anketa 
e bërë në muajin mars. Anketa gjithashtu shënon zbritje prej 4% në ata të cilët besojnë se 
Maqedonia po lëviz në drejtim të gabuar, në 27%. Optimistët tani tejkalojnë pesimistët për herë 
të parë në historinë e këtij programi anketues me një margjinë prej 7%.  



 
 

 
 

 “Ndryshimi në partitë qeveritare verën e kaluar si duket është arsyeja për këtë kthesë optimiste 
në elektorat. Sidoqoftë, aftësia e qeverisë për të mbajtur këtë nivel të mbështetjes natyrisht do 
të mvaret nga mënyra e zgjidhjes së këtyre problemeve ende serioze strukturore ekonomike me 
të cilat ballafaqohet vendi,” komenton Dejv Vilijams nga Associates.  

Sipas anketës, 94% të të anketuarve besojnë se investimet e jashtme janë elementi kyç në 
sigurimin e rritjes së ardhshme ekonomike të Maqedonisë. Të pyetur se cilat kushte janë të 
rëndësishmë për të tërhequr investime të jashtme, 98% të të anketuarve thonë paqe dhe 
stabilitet, të lidhura me qeveri stabile (98%) pas të cilave vjen lufta e korrupsionit (97%) një fuqi 
punuese e aftësuar (95%), dhe njohuri kompjuteri (94%). 

 

Mbështetja për anëtarësimin në NATO dhe UE vazhdon në nivel të lartë. Mbështetja për të hyrë 
në Unionin Evropian është në 95%, e njëjtë si në anketën e muajit mars. Mbështetja që 
Maqedonia të hyjë në NATO është në 91%, dy përqind më shumë se në anketën e marsit dhe 
vendos pikë më të lartë historike për këtë përgjigje në programin tonë anketor. 

Rezultatet e anketës të mendimit publik gjinden në www.USAID.org.mk. 

Margjina e gabimit të kësaj ankete është ±3% në tërësi. 

  
 

 
Populli amerikan, përmes USAID, ka investuar më shumë se 450 milionë dollarë në Maqedoni 
që nga viti 1993. Aktualisht janë duke u zbatuar më shumë se 25 projekte me vlerë prej 25 
milion dollarë në vit. Këto projekte kanë për qëllim të përkrahin kalimin e Maqedonisë kah një 
demokraci multietnike të bazuar në treg të lirë. Këto përfshijnë iniciativa për përshpejtimin e 
rritjes ekonomike, zhvillim të institucioneve demokratike dhe arsimimin e qytetarëve për një 
ekonomi moderne. USAID siguron ndihmë humanitare në më shumë se 100 shtete. Për më 
tepër informata vizitoni http://macedonia.usaid.gov   
 
Instituti Ndërkombëtar Republikan (IRI) punon me partitë politike të Maqedonisë në rritjen e 
aftësisë së tyre për të identifikuar dhe për t’iu përgjigjur çështjeve të interesit të elektoratatit dhe 
të sigurojnë qytetarët me rrugë të zmadhuara për pjesmarrje. IRI përdor anketat e mendimit 
publik për të ndihmuar partitë politike me çështjet e identifikimit dhe advokimit, zhvillimit të 
mesazhit si dhe komunikim dhe angazhim të votuesve. Anketat e IRI-t janë të dizajnuara që të 
mbajnë partitë të thelluara në çështjet e interesit të elektoratit të tyre. 
 
 


